
 

ᒪᔨ  30, 2016 
 
 
ᓯᑎᕙᓂ ᐊᐅᑐᑦ  
ᐊᐅᓚᑦᑎᔨᒻᒪᕆᒃ  
ᓄᓇᕗᑦ ᐃᒥᓕᕆᓂᕐᒧᑦ ᑲᑎᒪᔨᖏᑦ  
P.O. Box 119 
Gjoa Haven, NU X0B 1J0 
 
 

ᐊᐅᑐᑦᒧᑦ,  

 

ᐱᔾᔪᑎᖃᕐᑐᖅ: ᐃᒥᕐᒧᑦ ᐱᔪᓐᓇᐅᑎᖓᓄᑦ 1AR-NAN1419 – 2015 ᐊᕋᒍᑕᒫᑦ ᐅᓂᒃᑳᓕᐊᖏᑦ  

 

ᑖᓐᓇ ᑎᑎᕋᕐ ᐊᒻᒪᓗ ᐃᓗᐊᓂᖃᑕᐅᔪᑦ ᑎᑎᕋᕐᓯᒪᔪᑦ ᑐᓂᔭᐅᔪᑦ ᒪᓕᒃᖢᒍ ᐱᔭᕆᐊᖃᕐᓂᖓ ᑎᑎᕋᕐᓯᒪᔪᓂ ᐃᓚᖓᓂ B 
ᐃᓗᐊᓂ  2 ᐃᒥᕐᒧᑦ ᐱᔪᓐᓇᐅᑎᖓᓂ  1AR-NAN1419 ᐱᔭᕆᐊᖃᕐᑎᑦᑎᒃᒪᑦ ᐱᔪᓐᓇᐅᑎᖃᕐᑐᖅ ᑐᓂᓯᖃᑦᑕᕐᓗᓂ 
ᐅᓂᒃᑳᕐᓯᒪᔪᓂ ᐊᕋᒍᑕᒪᑦ ᓄᓇᕗᑦ ᐃᒥᓕᕆᓂᕐᒧᑦ ᑲᑎᒪᔨᖏᓐᓄᑦ. ᑖᓐᓇ ᑎᑎᕋᕐ ᐋᕿᒃᓱᕐᓯᒪᔪᖅ ᒪᓕᒃᖢᒋᑦ ᑎᑎᕋᕐᓯᒪᔪᒥ B 

ᐃᒥᕐᒧᑦ ᐱᔪᓐᓇᐅᑎᖓᓂ. 
 

ᓇᐃᓈᕐᓯᒪᔪᖅ  

 

ᐱᓗᐊᕐᓂᖏᑦ ᐊᐅᓚᓂᐅᓚᐅᕐᑐᑦ ᐱᔭᕆᕐᑕᐅᓚᐅᕐᑐᑦ ᐊᕋᒍᒥ 2015 ᐅᑯᐊᖑᔪᑦ:  

 ᐃᒪᐃᔭᐃᓪᓗᑎᒃ ᑰᒃᑎᑦᑎᓪᓗᑎᒃ ᐊᑭᓐᓇᖓᓂ ᑯᕕᕐᑕᕐᕕᕕᓂᕐᒥᑦ; 
 ᐅᔭᕋᐅᓂᖏᑦ ᒪᓂᕋᖓᓂᒃ ᖃᐅᔨᓴᕐᓂᖅ;  

 ᐃᒥᐅᑦ ᐱᐅᑎᒋᓂᖓᓂᒃ ᖃᐅᔨᓴᕐᓂᖅ; 
 ᓴᓗᒻᒪᕐᓴᕐᑕᐅᓂᖏᑦ ᐅᕐᓱᐊᓗᒃᒥᒃ ᐃᔅᓴᒃᓯᒪᔪᑦ ᒪᓂᕋᖓᓂᑦ ᐅᕐᓱᖃᐅᑎᒃᑯᕕᕕᓂᕐᒥᑦ, ᐱᖃᓯᐅᑎᓪᓗᒍ: 

 ᐲᔭᕐᑕᐅᓪᓗᓂ ᐅᕐᓱᐊᓗᖃᐅᕐᑐᑦ ᒪᓂᕋᖓᓃᑦᑐᖅ;  

 ᓴᓗᒻᒪᕐᓴᐃᔾᔪᑎᒧᑦ ᐅᕐᓱᐊᓗᖃᕐᑐᑦ ᒪᓂᕋᖓᓂᖔᕐᑐᑦ ᑎᒃᔪᕐᑎᑕᐅᓪᓗᓂ ᐊᒻᒪᓗ ᓄᖑᓴᐃᔾᔪᑎᖃᕐᑐᒥᒃ; ᐊᒻᒪᓗ   

 ᖃᐅᔨᓴᕐᑕᐅᓪᓗᑎᒃ ᓴᓗᒻᒪᕐᓴᕐᓯᒪᔪᑦ ᒪᓂᕋᕐᒥᖔᕐᑐᖅ ᓴᓗᒪᑎᒋᓕᕐᒪᖔᑦ ᒪᓕᒋᐊᓕᒃᓂᒃ ᒪᓕᒃᓗᑎᒃ.   

 

ᐃᒥᕐᒥᒃ ᐊᑐᕆᐊᖃᓚᐅᖏᑦᑐᑦ ᐊᕋᒍᖓᓂ 2015.  

 

ᐃᓚᖓᓂ F ᐃᒥᕐᒧᑦ ᐱᔪᓐᓇᐅᑎᖓᓂ 1AR-NAN1419, ᑯᕕᔭᐅᔪᖅ ᐱᐅᑎᒋᔭᕆᐊᖃᕐᓂᖓ ᑭᒃᓕᒋᔭᖓ ᒪᓕᒃᑕᐅᓚᐅᕐᑐᖅ 
ᑰᒃᑎᑕᐅᔪᖅ ᑕᓯᓕᐊᕆᓯᒪᔪᒥᑦ ᑰᖓᓂ. 
 

ᐃᓚᖓᓂ I ᐃᒥᕐᒧᑦ ᐱᔪᓐᓇᐅᑎᖓᓂ 1AR-NAN1419, ᐅᔭᕋᖏᑦ ᒪᓂᕋᖓᓗ ᐊᒻᒪᓗ ᖄᖓᓃᑦᑐᖅ ᐃᒥᐅᓂᖓ ᐱᐅᑎᒋᓂᖓ 
ᖃᐅᔨᓴᕐᑕᐅᓪᓗᓂ ᐱᔭᕆᕐᑕᐅᓚᐅᕐᑐᖅ 2015. ᖃᐅᔨᓴᕐᓂᖅ ᓇᓗᓇᐃᕐᓯᓚᐅᕐᑐᖅ ᓱᕋᒃᐸᓪᓕᐊᖏᓐᓂᖓᓂᒃ ᐊᒻᒪᓗ 
ᓇᓗᓇᐃᕐᓯᓪᓗᓂ ᓴᓗᒻᒪᕐᓴᐃᑎᓪᓗᒋᑦ ᐱᓕᕆᐊᕆᔭᐅᔪᑦ ᐊᑐᑎᖃᑦᑎᐊᕐᓂᖏᓐᓂᒃ.  

 

ᐃᓚᖓᓂ Part Jᐃᒥᕐᒧᑦ ᐱᔪᓐᓇᐅᑎᖓᓂ 1AR-NAN1419, ᕿᒪᐃᓂᕐᒧᑦ ᓴᓗᒻᒪᕐᓴᐃᓂᕐᒧᓪᓗ ᐅᔭᕋᒃᑕᕐᕕᐅᓚᐅᕐᑐᖅ ᓱᓕ 
ᑲᔪᓯᕙᓪᓕᐊᔪᖅ ᐅᕐᓱᖃᐅᑎᒃᑯᕕᕕᓂᖅ ᓴᓗᒻᒪᕐᓴᕐᑕᐅᕙᓪᓕᐊᓪᓗᓂ ᒪᓂᕋᖓᓃᑦᑐᖅ. ᐃᓱᓕᑎᓪᓗᒍ ᐊᕋᒍᖓᓂ 2015, 
ᐊᖏᓂᖃᕐᑎᒋᔪᖅ 3,000 m3 ᐅᕐᓱᐊᓗᖃᕐᑐᖅ ᒪᓂᕋᖓᓂᑦ ᓱᓕ ᐱᑕᖃᓚᐅᕐᑐᖅ ᖁᓛᓂ ᐊᑖᓂᓗ ᓴᓗᒻᒪᕐᓴᐅᕐᑕᐅᔫᑦ 
ᓄᓇᖓᓂ. ᐱᔭᕆᕐᓂᐊᕋᓱᒋᔭᐅᔪᑦ ᓴᓗᒻᒪᕐᓴᐃᓂᖏᑦ ᐃᓱᓕᖏᓐᓂᖓᓂ ᐊᕋᒍ 2016.  



 

ᐃᓚᖓᓂ D – ᒪᓕᒋᐊᖃᕐᑐᑦ ᓴᓇᔭᐅᔪᖃᕐᓂᐊᕐᑎᓪᓗᒋ ᐊᐅᓚᑦᑎᓂᕐᒧᓪᓗ  

 

ᖃᑦᑎᒃᓯᓕᕐᓯᓚᐅᖏᑦᑐᑦ ᓯᒥᒃᑐᐃᓚᐅᖏᑦᑐᓪᓘᓐᓃᑦ ᐊᕋᒍᒥ 2015. 
 

ᓴᓇᔭᐅᓯᒪᔪᖅ ᑎᑎᕋᕐᔭᕐᓯᒪᔪᖅ ᐅᓗᕆᐊᓇᖏᑦᑐᒃᑯᕕᒃ ᐊᒃᑕᕐᕕᒃ ᑲᑎᒪᔨᓄᑦ ᑕᑯᔭᐅᔪᓐᓇᕐᑐᖅ ᑎᑎᕋᕐᓯᒪᔪᒥ B. 

 

ᐃᓚᖓᓂ E – ᒪᓕᒋᐊᖃᕐᑐᑦ ᐃᒥᐅᑦ ᐊᑐᕐᑕᐅᓂᖓᓄᑦ ᐊᐅᓚᑦᑎᓂᕐᒧᓪᓗ  

 

ᐊᑐᕐᑐᖃᓚᐅᖏᑦᑐᖅ ᐃᒥᕐᒥᒃ ᐊᕋᒍᖓᓂ 2015. 
 

ᐃᓚᖓᓂ F – ᒪᓕᒋᐊᖃᕐᑐᑦ  ᐃᒋᑦᑎᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ  

 

ᐊᕋᒍᖓᓂ 2015, ᑯᕕᔭᐅᔪᑦ ᐱᐅᑎᒋᓂᖓ ᒪᓕᒃᓯᒪᓚᐅᕐᑐᖅ ᒪᓕᒃᓗᒋᑦ ᐃᒥᕐᒧᑦ ᐱᔪᓐᓇᐅᑎᖓᓂ 1AR-NAN1419 

ᖃᐅᔨᓴᕐᕕᒃᓂ 159-4 ᒪᓕᒃᓯᒪᓚᐅᕐᑐᑦ. ᐊᓯᖏᓪᓗ ᖃᐅᔨᓴᕐᑕᐅᒃᑲᓐᓂᕐᓯᒪᔪᑦ ᐊᕋᒍᒥ 2015 ᑎᑎᕋᕐᓯᒪᔪᒦᑦᑐᑦ C. 

 

ᐃᒋᑦᑎᔭᕆᐊᖃᓚᐅᖏᑦᑐᑦ ᐊᖏᔪᓂᒃ ᐊᕋᒍᖓᓂ 2015. ᒥᑭᑦᑐᒥᒃ ᑭᓈᓗᕕᓂᕐᒥᒃ ᐊᒻᒪᓗ ᐃᓄᒃᓄᑦ ᓴᓂᕆᔭᐅᔪᓂᒃ 
ᐅᕐᓱᖃᐅᑎᒃᑯᕕᕕᓂᕐᒥ ᓴᓗᒻᒪᕐᓴᐃᑎᓪᓗᒋᑦ ᐃᒋᑕᐅᖃᑦᑕᓚᐅᕐᑐᑦ ᐃᒃᐱᐊᕐᔪᒃᒧᑦ ᐊᒃᑕᕐᕕᖓᓄᑦ ᑯᕕᕋᕐᑕᕐᕕᐊᓄᓪᓗ. ᕼᐊᒻᓚᒃᑯᑦ 
ᐊᖏᕐᓯᒪᓚᐅᕐᑐᑦ ᐊᑐᖁᔨᓪᓗᑎᒃ ᐊᒃᑕᕐᕕᖓᓂᒃ ᒪᔨ 30, 2015.   

 

ᐃᔅᓴᔭᖏᑦᑐᖅ ᐃᑭᐊᕐᒥᕕᓂᖓ ᐲᔭᕐᑕᐅᓚᐅᕐᑐᖅ ᑐᓚᒃᑕᕐᕕᒃᒧᐊᕐᑕᐅᓪᓗᓂᓗ. ᐃᑭᐊᕐᒥᕕᓂᖅ ᐊᐅᓪᓚᕐᑎᑕᐅᓂᐊᕐᑐᖅ 
ᐅᔭᕋᒃᓯᐅᕐᑎᑦ ᑲᓐᔨᑯ CanZinco ᐊᒃᑕᕐᕕᖓᓄᑦ ᓴᓗᒻᒪᕐᓴᕐᑕᐅᓂᐊᕐᑐᒧᑦ. 
 

ᐃᓚᖓᓂ G – ᒪᓕᒋᐊᖃᕐᑐᑦ ᐋᕿᒋᐊᕐᓯᔪᓄᑦ  

 

ᐋᕿᒋᐊᕐᓯᔪᖃᓚᐅᖏᑦᑐᖅ ᐃᒥᐅᑦ ᐊᑐᕐᑕᐅᓂᖓᓄᑦ ᑯᕕᓯᓂᕐᒧᓪᓗ ᓴᓇᓯᒪᔪᓂᒃ ᐊᕋᒍᒥ 2015. 
 

ᐃᓚᖓᓂ H – ᒪᓕᒋᐊᖃᕐᑐᑦ ᑐᐊᕕᕐᓇᕐᑐᓕᕆᓂᕐᒧᑦ ᐊᒻᒪᓗ ᑯᕕᔪᖃᕐᓂᕈᓂ ᓇᐅᑦᑎᐅᒪᔪᑦ ᐸᕐᓇᐅᑎᑦ  

 

ᐅᕿᖏᓐᓂᖃᕐᑐᖅ 10 kg ᑯᓯᕐᓯᐊᒃᓴᖅ ᓯᖃᓕᒃ ᒪᓂᕋᕐᒧᑦ ᓇᐅᕕᓚᐅᕐᑐᖅ ᐲᔭᕐᑕᐅᑎᓪᓗᒋᑦ ᐃᓯᑲᕐᑕᐅᑎᑦ ᐴᕆᔭᐅᔪᑦ 
ᑐᓚᒃᑕᕐᕕᒃᒥ. ᓇᐅᕕᑕᐅᔪᖅ ᒪᓂᕋᖓᓗ ᓴᓗᒻᒪᕐᓴᕐᑕᐅᓚᐅᕐᑐᖅ ᖃᐅᔨᓴᕐᑕᐅᓪᓗᓂᓗ ᐲᔭᕐᑕᐅᔪᐃᓐᓇᐅᒍᓗᐊᕐᒪᖓᑕ 
ᖃᐅᔨᒋᐊᕐᑕᐅᓪᓗᓂ. ᓇᐅᕕᑕᐅᔪᖅ ᐅᖃᐅᓯᐅᓚᐅᕐᑐᖅ ᓄᓇᑦᓯᐊ ᐊᒻᒪᓗ ᓄᓇᕗᑦ ᑯᕕᔪᖃᕐᑎᓪᓗᒍ ᐅᖃᓚᖃᑦᑕᕐᕕᒃᒧᑦ.  
ᐃᓗᓕᒃᑲᓐᓂᖏᑦ ᖃᓄᐃᓕᓚᐅᕐᒪᖓᑕ ᐅᓂᒃᑳᕐᓯᒪᔪᑦ ᓱᕈᕐᓇᕐᑐᖃᕐᑐᑦ ᒪᓂᕋᖓᓂᒃ ᓴᓗᒻᒪᕐᓴᐃᓂᕐᒧᑦ 2015 
ᐅᓂᑲᓕᐊᖑᓯᒪᔪᖅ ᑕᕙᓃᑦᑐᖅ ᑎᑎᕋᕐᓯᒪᔪᒥ G. 
 
ᐃᓚᖓᓂ I – ᒪᓕᒋᐊᖃᕐᑐᑦ ᖃᐅᔨᓴᕐᓂᕐᒧᑦ  

 

ᐅᔭᕋᖏᑦ ᒪᓂᕋᖓᓗ ᐊᒻᒪᓗ ᖃᖓᓃᑦᑐᖅ ᐃᒥᐅᓂᖓ ᐱᐅᑎᒋᓂᖓ ᖃᐅᔨᓴᕐᑕᐅᓚᐅᕐᑐᖅ ᐱᔭᕆᐊᖃᕐᓂᖓ ᒪᓕᒃᓗᒍ 
ᐃᓚᖓᓂ I ᐊᒻᒪᓗ ᑎᑎᕋᒃᑲᓐᓂᕐᓯᒪᔪᒥ I ᐃᒥᕐᒧᑦ ᐱᔪᓐᓇᐅᑎᖓᓂ 1AR-NAN1419 ᐱᔭᕆᕐᑕᐅᓚᐅᕐᑐᑦ ᐊᕋᒍᖓᓂ 2015. 
ᖃᐅᔨᓴᕐᑕᐅᔪᑦ ᐃᓗᓕᖏᑦ ᐅᓂᑳᕐᓯᒪᔪᑦ ᑕᕙᓃᕐᖃᑕᐅᔪᑦ ( ᑎᑎᕋᒃᑲᓐᓂᕐᓯᒪᔪᓂ C, D, E ᐊᒻᒪᓗ  F). 

 

 



ᐃᓚᖓᓂ  J – ᒪᓕᒋᐊᖃᕐᑐᑦ ᕿᒪᐃᓂᕐᒧᑦ, ᓴᓗᒻᒪᕐᓴᐃᓂᕐᒧᑦ ᐊᒻᒪᓗ ᒪᑐᓯᓂᕐᒧᑦ  

 

ᐊᕋᒍᖓᓂ 2015 ᕿᒪᕿᓂᕐᒧᑦ, ᐊᒻᒪᓗ ᓴᓗᒻᒪᕐᓴᐃᓂᕐᒧᑦ ᐱᓕᕆᐊᖑᓚᐅᕐᑐᑦ ᐱᔭᕆᕐᓯᓚᐅᕐᑐᑦ ᐅᕐᓱᖃᐅᑎᒃᑯᕕᕕᓂᕐᒥᒃ 
ᑎᑎᕋᕐᑕᐅᓯᒪᔪᑦ ᓱᕈᕐᓇᕐᑐᖃᕐᑐᓂᒃ ᓴᓗᒻᒪᕐᓴᐃᓂᖅ ᐅᓂᑳᖏᓐᓂ ᑎᑎᕋᕐᓯᒪᔪᒥ G. ᒪᓕᒃᓗᒋᑦ ᒫᓐᓇ ᖃᐅᔨᒪᔭᐅᔪᑦ 
ᓱᕈᕐᓇᕐᑐᖃᕐᑐᓂᒃ ᒪᓂᕋᖓᓂᒃ ᐊᖏᓂᖓᓂᒃ ᐱᑕᖃᕐᑎᒋᓂᖓᓂᒃᓗ, ᓴᓗᒻᒪᕐᓴᐃᓂᖅ ᐅᕐᓱᐊᓗᕕᓂᖃᕐᑐᓂᒃ ᒪᓂᕋᖓᓂᒃ 
ᐱᔭᕆᕐᑕᐅᓂᐊᕐᑐᖅ ᓯᑎᐱᕆ 2016. 
 

ᓴᓗᒻᒪᕐᓴᕆᐊᖃᕐᑐᑦ ᓱᓕ ᐅᕐᓱᐊᓗᖃᐅᑎᒃᑯᕕᕕᓂᕐᒥ ᐊᑭᖃᕋᓱᒋᔭᐅᔪᖅ $200,000. ᓴᓗᒻᒪᕐᓴᐃᓂᕐᒧᑦ ᐊᑭᓕᐅᑎᔪᑦ ᐊᕋᒍᖓᓂ 
2015 ᐊᑭᖃᓪᓗᐊᓚᐅᕐᑐᑦ $200,000. 

 

ᐅᒃᐱᕈᓱᒃᐳᖓ ᑖᓐᓇ ᑎᑎᕋᕐ ᐃᓚᒋᔭᖏᓪᓗ ᑎᑎᕋᕐᓯᒪᔪᑦ ᓂᕆᐅᒋᔭᕐᓂᒃ ᐱᓂᐊᕐᑐᒃᓴᐅᕗᑦ. ᖃᐅᔨᑎᓐᓂᐊᕐᐸᖓ 
ᐅᖃᓚᐅᑎᒃᑯᑦ ᖃᕋᓴᐅᔭᒃᑯᓪᓘᓐᓃᑦ ᐊᐱᖁᑎᒃᓴᖃᑐᐊᕈᕕᑦ ᐅᖃᐅᓯᒃᓴᖃᕈᕕᓪᓘᓐᓃᑦ. 
 

ᐃᓚᓐᓇᕆᔭᐃᑦ,  

 
 
 
 

ᔪᕼᐊᓐ ᓯᑯᒡᓚᓐᑦ Johan Skoglund 

ᐊᐅᓚᑦᑎᔨ ᐊᕙᑎᓕᕆᓂᕐᒧᑦ Group Manager Environment 

 
  



ᐃᓚᒋᔭᖏᑦ ᑎᑎᕋᕐᓯᒪᔪᑦ:  

 

 ᑎᑎᕋᕐᓯᒪᔪᖅ A: ᐃᓄᒃᑎᑐᖓᔪᖅ: ᓇᐃᓈᕐᓯᒪᔪᖅ ᑎᑎᕋᖓ   

 ᑎᑎᕋᕐᓯᒪᔪᖅ B: ᓴᓇᔭᐅᓯᒪᔪᖅ ᑎᑎᕋᐅᔭᕐᓯᒪᓂᖓ ᐅᓗᕆᐊᓇᖏᑦᑐᑦ ᓱᕈᕐᓇᕐᑐᖃᖏᑦᑐᑦ ᐊᒃᑕᕐᕕᒃ. ᖃᐅᔨᓴᕐᑎᑦ SRK 

Consulting. 28 ᐊᒋᓯ 2015. 

 ᑎᑎᕋᕐᓯᒪᔪᖅ C: 2015 ᐊᕋᒍᑕᒪᑦ ᐃᒥᐅᑦ ᐱᐅᑎᒋᓂᖓᓂᒃ ᖃᐅᔨᓴᕐᓂᖅ ᐅᓂᒃᑳᓕᐊᖑᔪᑦ. ᖃᐅᔨᓴᕐᑎᑦ Stantec. ᒪᔨ 
22, 2016. 

 ᑎᑎᕋᕐᓯᒪᔪᖅ D: ᐃᓄᒃᑎᑐᖓᔪᖅ: ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ 2015 ᐃᒥᐅᑦ ᐱᐅᑎᒋᓂᖓᓂᒃ ᖃᐅᔨᓴᕐᓂᕐᒧᑦ 
ᐅᓂᒃᑳᓕᐊᖑᔪᖅ.  

 ᑎᑎᕋᕐᓯᒪᔪᖅ E: 2015 ᐊᕋᒍᑕᒪᑦ ᐅᔭᕋᖏᑦ ᒪᓂᕋᖓᓂᒃᓗ ᖃᐅᔨᓴᕐᓂᕐᒧᑦ ᐅᓂᑲᓕᐊᖑᓯᒪᔪᖅ. ᖃᐅᔨᓴᕐᑎᑦ BGC 

Engineering. ᒪᔨ  30, 2016. 

 ᑎᑎᕋᕐᓯᒪᔪᖅ F: ᐃᓄᒃᑎᑐᖓᔪᖅ:  ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ  2015 ᐅᔭᕋᖓᓂᒃ ᒪᓂᕋᖓᓂᒃᓗ ᖃᐅᔨᓴᕐᑕᐅᔪᑦ 
ᐅᓂᒃᑳᖏᑦ   

 ᑎᑎᕋᕐᓯᒪᔪᖅ G: ᓱᕈᕐᓇᕐᑐᖃᕐᑐᑦ ᒪᓂᕋᖓᓂᑦ ᓴᓗᒻᒪᕐᓴᐃᓂᖅ 2015 ᖃᓄᐃᓕᕙᓪᓕᐊᓂᖓᓂᒃ ᐅᓂᒃᑳᖏᑦ 
ᖃᐅᔨᓴᕐᑎᑦ SRK Consulting. ᒪᔨ 2016. 

 ᑎᑎᕋᕐᓯᒪᔪᖅ H: ᐃᓄᒃᑎᑐᖓᔪᖅ: ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ  ᓱᕈᕐᓇᕐᑐᖃᕐᑐᑦ ᒪᓂᕋᖓᓂᑦ ᓴᓗᒻᒪᕐᓴᐃᓂᕐᒧᑦ 
ᐅᓂᒃᑳᖏᑦ 2015 ᖃᓄᐃᓕᖓᓕᕐᒪᖓᑕ  


